
   Сарă вăрăм каччă çинче

Кĕпен умне тĕрленĕ.

Çавна курсан, чĕрӳ çинче

Савнă тусу тĕлленĕ.



Хĕвел ансан, каç пулсассăн,

Урамалла тухса пăх.

Йăкăр-якăр яш утсассăн,

Савни мар-ши, тесе пăх.



Çын выртсан, тĕттĕмленсессĕн,

Чӳречене уçса яр.

Варли сасси илтĕнсессĕн,

Асна илсе йĕрсе яр.



Мамăк тӳшек çине выртсан,

Пуçу айне çитар хур.

Ыйăх вĕçсе, ăш вăркасан,

Тĕлĕкĕнте мана кур.



Сат пахчинче улма пиçсен,

Сат варрине тухса лар,

Хĕвел ансан, çурçĕр çитсен,

Савнă тусна чунна пар.



Мăшăр кайăк пĕрле ларсан,

Чуптунине пăхса тăр,

Ир те, каç та, ху манмасан,

Савнă тусна кĕтсе тăр.

  